
RADIO

14.03 LA STAILALVA (rep.)

Ils schlaghers dals schlaghers!

Nus giain 50 onns enavos e tadlain schla­
ghers dals onns 60. Igl è sco dad ir en in
autermund!Dentant, tgi avess cartì, plirs
dals hits da lezzas uras aud’ins anc oz –
els èn daventads semperverds. Per exem­
pel: «Marmor, Stein undEisen bricht» da
Drafi Deutscher, «Liebeskummer lohnt
sich nicht» da Siw Malmkvist, «Merci,
cherie» dad Udo Jürgens ed uschia vina­
vant. Bun divertimnet!
Redacziun: Christa Soliva

15.03 SOUNDCHECK (rep.)

«La nova»: chanzuns popularas
rumantschas
Il quart disc da Corin Curschellas che fa
renascher melodias enconuschentas.

«La Grischa», «La Triada», «Origins» –
ed uss «La Nova». Quai è il quart disc da
Corin Curschellas che s’occupa da chan­
zuns popularas rumantschas en differen­

tas interpretaziuns novas. Questa giada
va ella en direcziun da jazz, experiments
ed improvisaziuns. Uschia survegnan «Il
gran es fat aint», «Scheu füss na randu­
lina» e «Ai buna sera beala» in vestgi dal
tuttafatg nov.
Redacziun: Jachen Prevost

19.00 NOSS CHORS

Experiments

Il pli gugent chantan «Noss Chors» las
chanzuns rumantschas. Els accumpo­
gnan servetschs divins, briglieschan du­
rant festas da chant e tranteren experi­
menteschan els era gugent ina giada.
Chanzuns en linguas estras scoper exem­
pel englais, spagnol u perfin ebraic e
gaelic. Chantar en modas spezialas, nun­
usitadas ed en differentas linguas quai
fa plaschair e dat in frestg vent el mund
dals chors. Ord quai motiv preschentan
«Noss Chors» oz insaquants resultats da
lur experiments.
Redacziun: Gion Dominic Pohle

TELEVISIUN

14.30 CUNTRASTS SIN RTS2 (rep.)

«A l’entschatta era il pled»
En il center dals Dis da litteratura a Domat
stat onn per onn il pled – il pled scrit, il pled
rumantsch.

Ils «Cuntrasts» prendan propi per il pled
la tematica e mettan l’entira emissiun –
moderada davent da Domat dad Anna
Serarda Campell – sut il chavazzin biblic
«a l’entschatta era il pled». Purtretads
vegnan tranter auter Arnold Spescha e

Gianna Olinda Cadonau, acrobats da
pleds e prelecturs als Dis da litteratura.
Purtretads vegnan però era dus reveren­
das ladins che pregian regularmain il pled
daDieu,ChatrinaGaudenz aTuritg e Jon
Janett a Scuol. En ils Stadis Unids è vegnì
cumbattì cun pleds main biblics per il
presidi american. Ils Cuntrasts han per­
quai visità Rumantschas e Rumantschs
che vivan en il pajais da Trump eClinton,
per guardar tge ch’i manegian da quest
cumbat u cabaret da pleds.

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777
(repetiziun sin SRF info tranter las 18.00
e las 22.00)

RADIO RUMANTSCH

06.00 Novitads
06.06 Actual la damaun
06.30 Novitads
06.40 Impuls
06.50 Revista da medias/Meteo
07.00 Novitads
07.06 Actual la damaun
07.30 Novitads
07.40 Kikeri6
07.50 Revista da medias/Meteo
08.00 Novitads
08.06 Actual la damaun
08.30 Novitads
08.40 Il chavazzin dal di
09.00 Novitads
09.03 La cuppina
09.15 Chalender
09.30 Ina chanzun – in’istoria
09.45 Tge chaussas
10.00 Novitads
10.15 Tips, trics e tacs – linguarias
10.30 Famus e glorius
10.55 Rep. Impuls dal di
11.00 Novitads
11.03 Actual da mezdi
11.15 Co e cum
11.30 Novitads
11.45 Total local
12.00 Novitads
12.06 Actual da mezdi e RTR cumpact a mezdi
12.25 Prevista Telesguard
12.30 SRF Rendez–vous
13.00 Las gratulaziuns
14.00 Novitads
14.03 Rep. La stailalva
15.00 Novitads
15.03 Rep. Soundcheck
16.00 Novitads

16.03 Semperverds / Top 3
16.30 Program da kino
16.50 Prevista Telesguard
17.00 Novitads
17.06 Actual la saira
17.30 Sport
17.50 Meteo
18.00 Novitads
18.06 RTR cumpact – survista dal di
18.15 SRF Echo der Zeit
19.00 Noss chors
20.00 Novitads
20.03 Musica
21.00 Novitads
21.03 Musica
22.00 Novitads
22.03 Musica
23.00 Novitads
23.03 Grischun sonor
23.55 Buna notg

ILS GIEUS DAL HCD
LIVE AL RADIO RUMANTSCH

Venderdi a partir da las 20.00

PARLEZ-VOUS SUISSE?

Drogen – drogues – droghe –
drogas
Il temp da Nadal vegn consumà a San
Murezzan dapli cocain ch’a Turitg
durant la Streetparade. Ma nagin vul
propi discurrer da quai. Ed en la Svizra
franzosa ed en il tessin vegnfimà e bavì
ti mordio. Mo clichés? U forsa tuttina
in zic vardad? Ils 1

«La crisa morala da l’Occident»
Chomsky (* 1928) ha referì a Barcelona

DA GUIU SOBIELA-CAANITZ

� Ilcumbatelectoralda2016enilsSta-
dis Unids ha confermà che lez vast pa-
jais da passa 320milliuns olmasmerita
il plural da ses num: El cumpiglia popu-
laziuns multifaras. Tgi che vul cuntan-
scher lamaioritaddalasvuschsenl’en-
tir pajais sto resguardar pliras gruppas
da burgaisas e burgais.Quai declera ils
frequents dubis istorics da Washington,
cunzunt cur ch’i gieva per la politica exte­
riura. L’istoricher Howard Zinn (1922–
2010), anteriur voluntari da l’aviatica mi­
litara americana durant la Segunda Guer­
ra mundiala, ha scrit davart ils onns 30 e
40 dal tschientaner passà: «L’Italia ha at­
tatgà l’Etiopia, Hitler ha occupà l’Austria
e la Tschecoslovachia ed attatgà la Polo­
gna; tut quai n’ha betg intimà ils Stadis
Unids da declerar la guerra (…).Quai che
ha chaschunà l’entrada dals Stadis Unids
en la guerra è stà [pir] l’attatga dalGiapun
cunter la basa navala americana da Pearl
Harbor (Hawaii) ils 7 da december 1941»
(1). Ma ins temeva daditg l’expansiun da
la Germania e da l’Italia. En Pennsylvania
ha il pitschen Noam Chomsky (*1928)
scrit ses emprimartitgel en la gasetta da sia
scola il 1939 davart l’entrada a Barcelona
da las truppas da general Francisco Fran­
co Bahamonde (1892–1975). Quai n’ha’l
mai pli emblidà. Oz è’l in linguist e filosof
famus. Sco tal, gist avant las elecziuns
americanas dals 8 da november, ha’l referì
ils 5 a Barcelona (1,6 milliuns olmas)
avant in auditori da var 1500 persunas;
passa 3000han stuì restar ordaifer. I suon­
da ina resumaziun segund il rapport
publitgà ils 6danovemberda la gasetta ca­
talana online «El País Catalunya» (2).

Elecziuns en ils Stadis Unids
L’emprim ha Chomsky fatg endament
l’onn 1939: «L’expansiun dal faschissem
en Europama fascheva tema gia lezza gia­
da. Jau sun vegl avunda per ma regurdar

dals discurs da Hitler al radio. Jau na cha­
piva betg ses pleds,ma lur senn general era
cler (…). En quel artitgel dal 1939 hai
scrit che quai sa derasia e ch’ins na possia
betg al fermar (…). Oz na pon ins dir
ch’ins turnia tar il nazissem, ma i dat da
patratgar.» Il public ha fatg dumondas al
referent davart il cumbat electoral en ils
Stadis Unids. Il schurnalist rapporta:
«Chomsky ha (…) vuschà per Hillary
Clinton cunter il candidat republican. Il
referent ha crititgà cleramain Donald
Trump perquai che lez sneghia la midada
da clima e veglia violar las leschas ecologi­
cas eduvrardapli combustibels.Chomsky
è sa mussà ordvart preoccupà perquai
ch’in’elecziun da Trump dess a lez la pus­
saivladad da metter ad ir ina guerra nu­
cleara. Il referentha lurapunctuà ch’il can­
didat republican na saja betg in cas unic
da creschientscha da la dretga extrema, fa­
schend endament ils cas da l’Austria e da
la Germania.» Ins tema numnadamain

ina victoria da la Partida da la libertad
(fpö) en l’elecziun presidenziala austriaca
dals 4 da december 2016 e progress da
l’Alternativa per la Germania il 2017.

Migraziuns e midada da clima
Chomsky «ha stgavà en ils motivs da las
cuntinuadas crisas europeicas damigrazi­
uns e fugias, dapi il colonialissem dal
tschientaner passà, fin a las intervenziuns
en Irac e Libia (…). El ha critigà la poli­
tica europeica d’accoglientscha, cumpa­
regliada cun quella da pajais en svilup. El
ha declerà: ‘Il pajais che patescha dapli è
il Libanon, nua ch’ils fugitivs furman
40% da la populaziun.’ Plinavant ha’l re­
levà che Jordania e Kenia beneventian
grondas quantitads da fugitivs. El ha era
punctuà la contribuziun da laTirchia cun
2,5 milliuns fugitivs (…). El ha stigmati­
sà la tenuta ‘simulada ed ipocrita’ da
l’Europa: ‘Lezza fa squitsch sin la Tirchia
per che questa beneventia dapli refugiads

lunsch davent dals cunfins europeics
(…). Nus duessan gidar a schliar quest
problem il meglier pussaivel, cun agid
economic e beneventond fugitivs.’ Il refe­
rent hamanegià che quai saja lev sch’i det­
tia ‘voluntad’, e che la midada da clima
vegnia ad augmentar migraziuns: Var 25
milliuns umans stoppian emigrar
mintg’onn pervi da catastrofas natiralas
che derivian per part dal stgaudament
global.» Il referent ha preschentà e decle­
rà quella «crisa morala da l’Occident»
(sic) en sia vasta dimensiun.Tgi sa sche la
carstgaunadad prenda serius la cunvegna
da Paris per cumbatter la midada da cli­
ma? La gasetta online «El País Catalunya»
dals 9danovember la fa endament: «L’im­
puls da president Barack H. Obama è stà
decisiv per cuntanscher lezza cunvegna
(…). Ma ses successur Trump vul gist il
cuntrari. Elmetta en dumonda la respon­
sabladad dal carstgaun areguard il stgau­
dament global. Il matg passà ha’l declerà
sia intenziun da stgassar la cunvegna da
Paris davart il clima (…). SégolèneRoyal,
ministra franzosa da l’ambient, ha fatg
endament a Trump la mesemna passada
ch’el duaja spetgar trais onns per stgassar
la cunvegna» (3).

Tgi vegn president da l’Austria?
Co va quai vinavant? «El País Catalunya»
dals 9 commentescha: «Tar la victoria da
Trump è la societad dividida. Las minori­
tads, las femnas, ils esters (…) ston s’adi­
sar a vesair el sco president. Igl è er ina so­
cietad plain tema. Il president elegì ha
empermess da chatschar davent ils 11mil­
liuns d’immigrads illegals (…). Ses ‘na’ a
l’entrada da muslims violescha (…) la
constituziun dals Stadis Unids. Sia inex­
perientscha e sia pauca preparaziun fan
ch’ins na sa betg co ch’el vegn a guvernar.
Forsa samoderescha’l lur, forsa fraina il si­
stem da cuntraforzas mintga regl d’arbi­
trariadad. Ma forsa (…) ston ins tuttina
spetgar ina sviada autoritara en la lingia da

sias proclamaziuns dal cumbat electoral»
(4). La victoria daTrumpha enmintga cas
stimulà partidas e gruppas extremistas en
Europa. Ils 4 da december tscherna il su­
veran austriac ses president federal. Ils dus
candidats ènNorbertHofer (Partida da la
libertad, fpö) e l’independent Alexander
van derBelle («VDB»), anteriur cusseglier
naziunal dals verds. Quest, suenter l’elec­
ziun daTrump, ha fatg attent a las conse­
quenzas d’ina pussaivla elecziun da ses ad­
versari Hofer: «Da kommt die Macht­
übernahme durch die fpö.» Il pled
«Machtübernahme» fa cleramain enda­
ment la nominaziun da Hitler (1889–
1945), naschì e creschì si en Austria, sco
«Reichskanzler» tudestg ils 30 da schaner
1933. «VDB» ha punctuà: «Jau na less
betg che l’Austria saja l’emprim pajais da
l’Europa dal vest nua ch’ils populists da la
dretga surpiglian la pussanza. Jau sper, an­
zi, jau crai e sun segir che la vasta maiori­
tad en Austria na less betg quai (…). Ils 4
dadecemberduai esser quel sbat da las alas
(‘Flügelschlag’) chemaina puspè l’Austria
e l’Europa en ladretgadirecziun (…).Nus
na cumbattain betg mo per gudagnar ina
tscherna. Nus defendain l’optimissem,
(…) la solidaritad, il saun giudizi.Nus de­
fendain la chapientscha e cumpassiun per
tgi che na stat betg uschè bain. Per quai
stun jau. Quai munta per mai las valurs
che fan ora nossa patria cuminaivla l’Au­
stria e ch’ins duai defender (…).Dalonder
mes giavisch: Giai a vuschar! Mintga
vusch quinta» (5).

1. Howard Zinn, A people’s history of the United
States. Segunda ediziun. New York (Harper
Collins, IBN 0-06-052837-0) 2001, chapitel 16,
p. 410.
2. http://cat.elpais.com/cat/2016/11/06/interna-
cional/1478427636_570104.html
3. http://4.elpais.com/cat/2016/11/09/internacio-
nal/1478693675_112854.html
4. http://4.elpais.com/cat/2016/11/09/internacio-
nal/1478647677_279555.html
5. Alexander van der Bellen, Richtungsent-
scheidung über die Zukunft Österreichs und
Europas. Donnerstag, 10. November 2016.

Noam Chomsky.

